
ninggal doenia, Sin-tjoan poen lantas menjoesoel ajahnja brangkat ka acherat, lantara mana antara anak-anaknja Kek-hoay poenja soedara, malaenkan adalah Ban-tjoan dan Koei-tjan jang boleh dian-delken boeat gantiken sang ajah memelihara roemah-tangga. Tapi Ban-tjoan sabegitoe, lekas perkara kematian selesi dioeroes, lantas tinggal misa di laen roemah. Sabagimana ia soeda berdjandji, laloe ia ambil Isa boeat goendik dan bri tempat di roemahnja Soan-nio, samantara bagi nona ini poenja tempat kadiaman ia belih satoe roemah indah. Di sitoe Ban-tjoan tinggal sama ia poenja goela-goela jang boleh dapet dirampas, seraja sa-bentar-bentar membagi djoega temponja boeat koendjoengin Isa. Oleh kerna Soan-nio bisa pe-gang pengaroe atas dirinja itoe anak moeda, djadi tertoendah pengabisannja itoe anak soeloeng dari Kek-soen tinggal tida menikah.

Djadi adalah Koei-tjoan jang misti gantiken djadi patoewa di roemah bapanja. Sasoeda selesi me-ngoeroes perkara kamatian boeat tahon jang ka-doewa-sabagimana bisa diseboetkan orang: kerdja tiga tahon-anak moeda itoe laloe dinikah-ken oleh iboenja. Sabagi istri ia dapat satoe gadis hartawan dari koelawarga Thio jang malaenkan hidoep di bawah pimpinan iboenja.

Berhoeboeng dengen itoe kawinan, membikin Koei-tjoan djadi radja betoel-betoel dalem itoe

